
 

 
 
 
 
 

 
Այլ կապեր չստեղծելը* 

 
Եթե հարաբերությունների սկզբում որևէ մեկը ասոցացնում է 
դիմացինին Համաներքին Բուժման /ՀԲ/ հետ, ապա ուժեղ միտում է 
լինում ակնկալելու, գիտակցաբար թե անգիտակից, որ ՀԲ-ի հետ 
ասոցացվողը լինելու է Լսողի դերում հարաբերությունների մեջ: Նույն 
շփոթմունքը անընդհատ ի հայտ է գալիս մարդկանց միջև, որոնք 
ներգրավված են եղել ՀԲ-ի մեջ, բայց այլևս դրա մասը չեն կազմում: 
 
Եթե մենք այլ կապեր ստեղծենք մարդկանց հետ, որոնք արդեն ՀԲ-ի մեջ 
են, միտում կլինի, նկատենք դա, թե ոչ, հույսը նրանց վրա դնել, իսկ 
նրանց մոտ՝ հույսը մեզ վրա դնել, փոխադարձ 
պատասխանատվություն կրելու փոխարեն: Երբեմն, ՀԲ-ի ինչ-որ 
միջոցառման ժամանակ կարող է չպլանավորած ճաշի, երգի կամ 
ստեղծագործական «ցու՛յց տուր-պատմիր» խաղի ընդմիջում լինել: 
Տվյալ համատեքստում այս գործողությունները գիտակցաբար 
օգտագործվում են լիցքաթափման և հավաքի օգտակար ազդեցությունը 
բարձրացնելու համար: 
 
Կյանքում մեզ վնաս հասցրած շփումների պատճառով, մեզանից 
շատերը գալիս են ՀԲ մեկ ուրիշի ընկերակցության, սիրո, 
համագործակցության և նվիրվածության ուժեղ «կարծրացած կարիք» 
ունենալով: («Կարծրացած կարիքը» նախկինում իրական կարիքի 
չբավարարված լինելու ցավից առաջ եկած կարիքի զգացումն է: Նման 
«կարիքները» չեն կարող բավարարվել, դրանք կարող եք միայն 
լիցքաթափել: 
 
Կարող է թվալ, թե ՀԲ-ում մեզ աջակցից Լսողները կարող են լինել 
«պատասխանը» բոլոր ներկա և անցյալ կարիքների համար, քանի որ 
սովորում ենք նրբանկատ լինել միմյանց նկատմամբ: Այս ձգտումը 
հաճախ ռոմանտիկ, սեռական զգացմունքների կամ «միմյանց հետ 
ժամանակ անցկացնելու» ցանկության տեսք կարող է ընդունել: Կարող 
է նաև թվալ, թե Լսողը կարող է լինել իդեալական բիզնես գործընկեր 
կամ «մայրը կամ հայրը, որ չեք ունեցել» և այլն: 
____________________________________________________________ 
* Ձեռնարկի վաղ հրատարակություններում Կապեր չստեղծելու բաժինը  
տպագրվել է կապույտ թղթի վրա սովորողների ուշադրությունը 
հրավիրելու համար: Այդտեղից էլ ծագել է «կապույտ էջեր» տերմինը, 
որն այսօր ՀԲ-ի համայնքի բառապաշար է մտած: 
 
 



 
 
 

 

 
 
 
Լավ է, որ լսաշրջան ունեցողները սիրեն իրար: Դա խնդիր չէ: Բոլոր 
մարդիկ իրենց բնույթով սիրում են բոլոր մյուս մարդկանց, և գրեթե 
բոլորը բնականոն ձևով սկսում են սիրել իրենց հետ լսաշրջան 
ունեցողին: Այնուամենայնիվ, եթե ստեղծվեն հարաբերություններ 
հիմնված որևէ այլ կապի վրա, ներառյալ այն դեպքերում, երբ երկու 
կողմերի «կարծրացած կարիքները» համընկնում են, դա, ի վերջո, 
կփչացնի ՀԲ հարաբերությունները: Դա մեծ կորուստ կլինի, քանի որ ՀԲ 
փոխհարաբերությունները աջակցության ամենակարևոր ձևերից են, որ 
երկու մարդ կարող են ցույց տալ միմյանց: Իսկ այլ տեսակի 
հարաբերությունների փորձը կկառուցվի «կարծրացած կարիքների» 
հիմքի վրա՝ դրանով իսկ սահմանափակ լինելով և ձախողվելու մեծ 
հավանականություն ունենալով: 
 
Երկար ժամանակ է պահանջում միայնության զգացողությունը և այլ 
մարդկանցից վախը լիցքաթափելը: Հետևաբար, ավելի «հարմար» ու 
գրավիչ է դառնում ձեր Լսողի հետ շարունակել ՀԲ-ից դուրց 
կաղապարային կապեր ձևավորել: Լսաշրջանի մասնակիցների հետ այլ 
հարաբերությունների մեջ մտնելը վնասում է ձեր ՀԲ 
հարաբերությունները և թուլացնում ՀԲ համայնքի ռեսուրսները: Սա է 
ցույց տվել ՀԲ համայնքների երկարաժամկետ փորձը: Փոխարենը մենք 
կարող ենք բավարարել գիտակից, աջակցող, սոցիալական 
հարաբերություններ ունենալու մեր մարդկային կարիքը ավելացնելով 
ՀԲ-ն արդեն գոյություն ունեցող մեր ընկերների և ծանոթների հետ 
ունեցած հարաբերություններին: 
 
Այս իրավիճակը հաշվի առնելով ՀԲ համայնքն ընդունել է ուղեցույց  
M.1. (մասամբ վերահրատարակված հաջորդ էջում): 
 
 
 
 
 
 
 
 
 
 
 
 
 

 



 
 
 

M.1.  ՀԲ ՀԱՐԱԲԵՐՈԹՅՈւՆՆԵՐ (2009 թ. Ուղեցույց) 
  
Մենք ընդունում ենք, որ ՀԲ փոխհարաբերությունները եզակի 
հնարավորություն են տալիս առաջ շարժվել դեպի ապաքինում 
սթրեսային ձայնագրություններից: 
 
Ընդհանուր կանոնի համաձայն, ՀԲ-ի մասնակիցները իրար հետ այլ 
կապերի մեջ չպետք է մտնեն: Սա այն դեպքում, եթե ՀԲ-ի մեջ 
ներգրավվելուց առաջ արդեն իսկ կայացած հարաբերությունների մեջ 
չեն եղել: ՀԲ-ի հավաքները ի սկզբանե պետք է կազմակերպվեն 
լիցքաթափման, անցյալի վերագնահատման և խմբային լսաշրջաններ 
ունենալու նպատակով: Որևէ ճաշկերույթ կամ ժամանցի տեսակ միայն 
պետք է ծառայի վերոնշյալ հիմնական նպատակին: 
 
Մարդիկ, որոնք ցանկանում են ուսումնասիրել ՀԲ-ն, պետք է 
տեղեկացված լինեն այլ կապեր չստեղծելու սկզբունքի նպատակի 
մասին և նրանց պետք է օգնել լիցքաթափվել և մտածել դրա մասին: 
Այս սկզբունքը պետք է քննարկվի ՀԲ-ի հիմնարար դասընթացի 
ժամանակ: ՀԲ-ի դասընթացի մասը կազմելու համար դասին 
ներգրավվածներից պահանջվում է հետևել այլ կապեր չստեղծելու 
սկզբունքին մինչ աշխատում են զարգացնել սեփական 
մտածողությունը: Մարդիկ, որոնք ՀԲ են ուսումնասիրել և ցանկանում 
են ՀԲ համայնքի մասը կազմել, պետք է տեղեկացվեն, որ այլ կապեր 
չստեղծելու սկզբունքին հետևելը անդամակցության պահանջ է: 
 

 


